ՀԻՄՆԱՎՈՐՈՒՄ
«Հայաստանի Հանրապետության կառավարության 2005 թվականի դեկտեմբերի
1-ի N 2389-Ա որոշման մեջ փոփոխություն կատարելու մասին»
ՀՀ կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.
Ներկայումս Հայաստանի Հանրապետության ՆԳՆ ոստիկանության կապի միջոցների տեսակների, քանակի և կապի ծառայությունների, ինչպես նաև կոմունալ ծախսերի նորմաները հաստատված են Հայաստանի Հանրապետության կառավարության 2005 թվականի դեկտեմբերի 1-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության կապի միջոցների տեսակները, քանակը և կապի ծառայությունների ու կոմունալ ծախսերի տարեկան ծավալները սահմանելու մասին» թիվ 2389-Ա որոշմամբ (այսուհետ՝ Որոշում): 
Որոշման դրույթներով հաստատված են ՀՀ ՆԳՆ ոստիկանության քաղաքային հեռախոսագծերի քանակի և քաղաքային հեռախոսակապի ծառայությունների ձեռքբերման ծախսերի նորմաները: Հարկ է նկատել, որ Որոշման նախաբանում՝ որպես հիշյալ որոշման ընդունման լիազորող նորմ, հղում է կատարված Հայաստանի Հանրապետության կառավարության 2004 թվականի սեպտեմբերի 23-ի թիվ 1536-Ն որոշման 8-րդ կետին, ինչը խնդրահարույց է «Նորմատիվ իրավական ակտերի մասին» օրենքի 13-րդ հոդվածի 1-ին մասի և Սահմանադրության 6-րդ հոդվածի 2-րդ մասով սահմանված դրույթների համատեքստում՝ հաշվի առնելով այն, որ Հայաստանի Հանրապետության կառավարության 2004 թվականի սեպտեմբերի 23-ի թիվ 1536-Ն որոշման մեջ բացակայել է լիազորող նորմը: 
Բացի այդ, հարկ է նշել, որ Որոշմամբ սահմանված նորմաներն ընդունվել են 2005 թվականին և 2023 թվականին վերանայվել են միայն կապի գծով նորմաները: 
Վերը նշված խնդիրների կարգավորման նպատակով 2022 թվականի նոյեմբերի 16-ին ընդունված և նույն թվականի դեկտեմբերի 17-ին ուժի մեջ մտած՝ ««Հայաստանի Հանրապետության բյուջետային համակարգի մասին» օրենքում լրացում կատարելու մասին ՀՕ-427-Ն օրենքի (այսուհետ՝ ՀՕ-427-Ն օրենք) 1-ին հոդվածով լրացում է կատարվել «Բյուջետային համակարգի մասին» օրենքի 21-րդ հոդվածում՝ այդպիսով նախատեսելով, որ այսուհետ պետական բյուջեի առանձին ծախսերի ուղղություններով նորմաները սահմանում է Կառավարությունը, որից հետո Կառավարությանը օրենքով լիազորություն է վերապահվում սահմանելու պետական մարմիններում կիրառվող կապի ծառայությունների նոր նորմաներ: 
Հիմք ընդունելով օրենսդրական փոփոխությունները՝ համապատասխան փոփոխություններ են կատարվել Հայաստանի Հանրապետության կառավարության 2004 թվականի սեպտեմբերի 23-ի թիվ 1536-Ն որոշման մեջ: Մասնավորապես, նշված որոշման համար լիազորող նորմ է սահմանվել «Հայաստանի Հանրապետության բյուջետային համակարգի մասին» օրենքի 21-րդ հոդվածի 1.1-րդ մասը, ինչպես նաև ուժը կորցրած են ճանաչվել Հայաստանի Հանրապետության պետական մարմինների կապի ծախսերի նորմաներին վերաբերող դրույթները: Ըստ այդմ՝ անհրաժեշտություն է առաջացել համանման փոփոխություններ կատարել նաև Հայաստանի Հանրապետության կառավարության 2005 թվականի դեկտեմբերի 1-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության կապի միջոցների տեսակները, քանակը և կապի ծառայությունների ու կոմունալ ծախսերի տարեկան ծավալները սահմանելու մասին» թիվ 2389-Ա որոշման մեջ։
Քանի որ որոշման մեջ անհրաժեշտություն էր առաջացել կատարել մի շարք փոփոխություններ, ուստի, համաձայն Նորմատիվ իրավական ակտերի մասին օրենքի 34-րդ հոդվածի 4-րդ մասի՝ որոշումը շարադրվել է նոր խմբագրությամբ։ 
Հարկ է նկատել, որ Հայաստանի Հանրապետության կառավարության 2023 թվականի հունիսի 1-ի «Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ փոփոխություններ և լրացումներ կատարելու մասին» թիվ 895-Ն որոշմամբ սահմանված են միայն հեռախոսակապի նորմաները, ուստի որպեսզի չկարգավորված չմնան ինտերներտ կապի ծառայության նորմաները, և  հաշվի առնելով, որ Արտակարգ իրավիճակների նախարարության ինտերնետ կապի նորմաները սահմանված են եղել ՀՀ կառավարության 2005 թվականի օգոստոսի 4-ի թիվ 1171-Ն որոշմամբ, որն էլ ուժը կորցրած է ճանաչվել ՀՀ կառավարության 2023թ․ հուլիսի 20-ի  թիվ 1240-Ն որոշմամբ, և ՀՀ ՆԳՆ ոստիկանության ինտերնետ կապի նորմաները սահմանված են ՀՀ կառավարության 2005 թվականի դեկտեմբերի 1-ի 2389-Ա որոշմամբ, անհրաժեշտ է մեկտեղել և սույն նախագծով սահմանել հետևյալ բովանդակությամբ․ Հայաստանի Հանրապետության ներքին գործերի նախարարության ինտերնետային կապի ծառայությունների ձեռքբերման ծախսերի չափը որոշվում է ըստ կնքված պայմանագրերի։։
Միաժամանակ, հարկ է ընդգծել, որ հիշյալ իրավական ակտով կարգավորված են ոչ միայն կապի միջոցների տեսակների, քանակի և կապի ծառայությունների վերաբերյալ, այլ նաև ՀՀ ՆԳՆ ոստիկանության կողմից կիրառվող կոմունալ նորմաների վերաբերյալ հարաբերությունները։  ՀՀ վարչապետի 2023 թվականի փետրվարի 22ի թիվ 198-Ա որոշման համաձայն նախատեսված էր, ուժը կորցրած ճանաչել ՀՀ կառավարության 2005 թվականի դեկտեմբերի 1-ի 2389-Ա որոշումը, որի պարագայում կմնային չկարգավորված կոմունալ նորմաների վերաբերյալ հարաբերությունները, քանի որ դրանց առնչվող դրույթները կապին վերաբերող դրույթների հետ ուժը կորցրած կճանաչվեին: 
Ուստի վերը նշվածից ելնելով նախապատրաստվել է «Հայաստանի Հանրապետության կառավարության 2005 թվականի դեկտեմբերի 1-ի N 2389-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որում պահպանվել են և կոմունալ նորմաներին վերաբերող և ինտերներտ կապի ծառայությանը վերաբերող իրավակարգավորումները։

2. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից: Միաժամանակ, նախագիծը մշակվել է ի կատարումն ՀՀ վարչապետի 22.02.2023թ. թիվ 198-Ա որոշման հավելվածի 7-րդ կետի: 
                                    
3. Կարգավորման նպատակը և բնույթը 
2023 թվականի փետրվարի 22-ին ընդունվել է Վարչապետի «Հայաստանի Հանրապետության բյուջետային համակարգի մասին» օրենքում լրացում կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 198-Ա որոշումը: Հիշյալ որոշմամբ հաստատվել է ՀՕ-427-Ն օրենքի կիրարկումն ապահովող միջոցառումների ցանկը, որի համատեքստում սահմանվել են իրավական ակտի նախագծի ներկայացման կամ ընդունման համար պատասխանատու պետական կառավարման համակարգի մարմինները և այն իրավական ակտերի ցանկը, որոնք անհրաժեշտ է մինչև սույն թվականի հունիսի 3-րդ տասնօրյակն ուժը կորցրած ճանաչել, որոնց թվում է նաև Հայաստանի Հանրապետության կառավարության 2005 թվականի դեկտեմբերի 1-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության կապի միջոցների տեսակները, քանակը և կապի ծառայությունների ու կոմունալ ծախսերի տարեկան ծավալները սահմանելու մասին» թիվ 2389-Ա որոշումը: Սակայն հարկ է ընդգծել, որ հիշյալ ուժը կորցրած ճանաչվող իրավական ակտով կարգավորված են ոչ միայն կապի միջոցների տեսակների, քանակի և կապի ծառայությունների վերաբերյալ, այլ նաև ոստիկանության կողմից կիրառվող կոմունալ նորմաների վերաբերյալ հարաբերությունները, որոնք ներկայացված նախագծի ընդունման պարագայում կմնային չկարգավորված, քանի որ դրանց առնչվող դրույթները կապին վերաբերող դրույթների հետ ուժը կորցրած կճանաչվեին: 
Այս առումով ներկայումս ընդունվել են Հայաստանի Հանրապետության կառավարության 2023 թվականի հունիսի 1-ի «Հայաստանի Հանրապետության կառավարության 2004 թվականի սեպտեմբերի 23-ի N 1536-Ն որոշման մեջ փոփոխություններ կատարելու մասին» թիվ 894-Ն (այսուհետ՝ 894-Ն Որոշում) և Հայաստանի Հանրապետության կառավարության 2023 թվականի հունիսի 1-ի «Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ փոփոխություններ և լրացումներ կատարելու մասին» թիվ 895-Ն Հայաստանի Հանրապետության կառավարության որոշումները, որոնցից 894-Ն Որոշումն ընդունվել է այն պայմանով, որ ուժը կորցրած ճանաչվեն միայն այն դրույթները, որոնք առնչվում են կապի միջոցների տեսակների, քանակի և կապի ծառայությունների նորմաներին, քանի որ Որոշումն ամբողջությամբ ուժը կորցրած ճանաչելու պարագայում կոմունալ ծախսերին վերաբերող նորմաներին առնչվող հարաբերությունները կմնային չկարգավորված, հետևաբար համապատասխանաբար ուժը կորցրած են ճանաչվել միայն պետական մարմիններում կապի ծառայությունների գործող նորմաները և սահմանվել են կապի նոր նորմաներ:  
«Հայաստանի Հանրապետության կառավարության 2005 թվականի դեկտեմբերի 1-ի N2389-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ նաև Նախագիծ) ընդունման արդյունքում հանվել են Հայաստանի Հանրապետության ՆԳՆ ոստիկանության կապի միջոցների տեսակների, քանակի և կապի ծառայությունների նորմաները՝ և համաձայն Հայաստանի Հանրապետության կառավարության 2023 թվականի հունիսի 1-ի «Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ փոփոխություններ և լրացումներ կատարելու մասին» թիվ 895-Ն որոշման 5․1-ին կետի կհաստատվի նոր իրավական ակտ՝ ՀՀ ներքին գործերի նախարարի հրաման, որն էլ կսահմանի կապի ծառայությունների նորմաները։
«Հայաստանի Հանրապետության կառավարության 2005 թվականի դեկտեմբերի 1-ի N 2389-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

4. Նախագծի մշակման գործընթացում ներգրավված ինստիտուտները եւ անձինք.
Նախագիծը մշակվել է ՀՀ ներքին գործերի նախարարության կողմից:

5. Ակնկալվող արդյունքը.
 ՀՀ կառավարության որոշման նախագծի ընդունմամբ կապահովվի Հայաստանի Հանրապետության բյուջետային համակարգի մասին օրենքում լրացում կատարելու մասին» 2022 թվականի նոյեմբերի 16-ի ՀՕ-427-Ն օրենքի 1-ին հոդվածի պահանջները։

ՀՀ ներքին գործերի նախարարություն
